АХОВА ПЕРШАЦВЕТАЎ - СПРАВА КОЖНАГА З НАС.
Першацветы — упрыгажэнне нашых вясенніх лясоў, але масавы збор кветак зніжае  колькасць іх папуляцыі і магчымасць вегетацыі, гэта дзіўныя расліны, якія прыстасаваліся квітнець тады, калі ў лесе на дрэвах яшчэ няма лістоты, і кожны цёплы сонечны праменьчык дзейнічае як кісларод. Падснежнікі, пралескі, а потым і ландышы больш вядомыя ўсім нам, зачароўваюць сваёй прыгажосцю, рукі самі так і цягнуцца да кволых сцёблаў. Для многіх відаў штогадовы збор ранніх раслін з пашкоджаннем каранёвай сістэмы стаў прычынай рэзкага скарачэння былога арэала распаўсюджвання. Таму сёння востра паўстае праблема аховы ранніх раслін. Акрамя таго, да першацветаў адносяцца расліны, занесеныя  ў Чырвоную кнігу Беларусі.

У адпаведнасці з артыкулам 24 Закона Рэспублікі Беларусь “Аб раслінным свеце”, самавольнае знішчэнне і перасадка дзікарослых раслін, якія адносяцца да відаў, уключаных у Чырвоную кнігу Рэспублікі Беларусь, з прыроднага асяроддзя, іх незаконны абарот, а таксама іх выдаленне і здзяйсненне іншых дзеянняў, якія могуць прывесці да іх гібелі, скарачэння колькасці або парушэння асяроддзя іх вырастання, забараняюцца.

Артыкулам 15.8 часткай 2 Кодэкса Рэспублікі Беларусь аб адміністрацыйных правапарушэннях прадугледжаны штрафныя санкцыі за самавольны збор раслін, занесеных у Чырвоную кнігу, або карэнняў, кветак, пладоў такіх раслін у памеры на грамадзяніна  - ад 20 да 50, на індывідуальнага прадпрымальніка — ад 25 да 200, на юрыдычную асобу — ад 35 да 1000 базавых велічынь.
Рэдкія веснавыя кветкі нельга чапаць: яны найбольш прыгожыя ў сваім звычайным асяроддзі. Лепш палюбавацца імі ў прыродзе, гэтым мы захаваем прыгажосць для будучых пакаленняў.
На гэты  конт вельмі трапна напісаў  славацкі паэт Гвездаслаў Павал:
«Я сорвал цветок – и он увял.

Я поймал мотылька –

И он умер у меня на ладони.

И тогда я понял,

Что прикоснуться к красоте

Можно только сердцем».

У гэтых паэтычных радках паказана ўся далікатнасць і непаўторнасць прыроды. Даволі часта мы парушаем прыродныя законы, на жаль, гэта прыводзіць да знікнення ўнікальных экзэмпляраў экасістэмы.

Дзмітрый ІСАКОЎ,
галоўны спецыяліст Бялыніцкай інспекцыі прыродных рэсурсаў і аховы навакольнага асяроддзя. 
